Тема: Сыйфат  
Максат: 
- укучыларны сыйфат сүз төркеме турында төшенчә һәм предметларның төрле билгеләрен белдергән сыйфатлар, сөйләмдәге роле белән таныштыру;  
-күнегүләрдән сыйфатларны таный,исемнән чыгып сорау куя белү, төркемнәргә бүлә белү,сөйләмдә куллана белү күнекмәсен булдыру;

- язгы табигатькә мәхәббәт тәрбияләү.
Дәрес тибы: белем һәм күнекмәләрне ныгыту.

Материал: Ф.Ф.Харисов дәреслеге буенча 3нче класс 107-110 бит.
Җиһазлау: тестлар,кисмә сүзләр, рәсемнәр, дәреслек, дәфтәр, көндәлек, презентация.
Дәрес планы.

I Дәресне оештыру.

1.Исәнләшү.

Укытучы: Исәнмесез укучылар,
                  Килдегезме дәрескә
                 Уен, көлке, эшләрегез
                 Калдымы тәнәфестә?

Укучылар: Кыңгырауны ишеттек тә     (1 слайд)
                   Ашыктык без дәрескә

                  Җиңнәребезне сызганып

                  Тотынабыз  зур эшкә.

2. Дәрескә әзерлекләрен тикшерү.

II. Терәк белемнәрне актуальләштерү.
- Укучылар, дәресне бер-беребезгә елмаю бүләк итеп башлап җибәрик әле.
- Сез нинди сүз төркемен беләсез?

- Бу сүз төркеме  турындагы белемнәребезне тестлар ярдәмендә тикшереп үтик.
1). Исем  cүз төркеме буенча тест эшлиләр.     (2 слайд)
1. Исем дип нинди сүзләргә әйтелә?

  а) предметны белдергән сүзләргә

  б) эшне белдергән сүзләргә
2. Исем нинди сорауларга җавап булып килә?

   а) нинди? кайсы?

   б) кем? нәрсә?

3. Җөмлә эчендә ялгызлык исемнәр ничек языла?
    а) юл хәрефеннән

    б) баш хәрефтән

4. Күплек сандагы исемнәргә нинди кушымчалар ялгана?

   а) лар/ләр, нар/нәр

   б) дан/дән, тан/тән

5. Татар телендә ничә килеш бар?

   а) алты

   б) сигез
- Тестны тикшерү  ( 3 слайд) 
- Бер-берегезнең эшен  эталон буенча тикшерегез һәм бәяләгез.
2).Уку мәсьәләсен кую.  
Уен ”Бел!”     (4 слайд)
Куркак, йомшак, ак ...  (куян)

Явыз, усал, соры ...        (бүре)

Кызыл, татлы, тәмле..  (алма)              ( 5 слайд)
- Бу сүзләр нәрсәне белдерә?  (Предметның билгесен)
-Бу сүзләр ярдәмендә сез нәрсә белдегез? (Кем яки нәрсә турында сүз барганын.)
-Бу сүзләр нинди сүз төркеменә карый? Куркак, йомшак, ак .(Сыйфатлар)
-Димәк без бүген дәрестә нишләрбез?(Сыйфат сүз төркемен өйрәнүен дәвам итәрбез.)

- Сыйфат сүз төркемен искә төшерербез һәм аларны сөйләмебездә дөрес куллана белү күнекмәләрен үстерербез, күнегүләр эшләрбез. Мин сезгә шакмаклар  өләшәм, алар безгә дәрес ахырында кирәк булырлар.

III. Яңа белем һәм күнекмәләр бирү.

 1). Исем һәм сыйфат сүз төркемнәре турында белемнәрне искә төшерү (яңарту).

   Тактада: яшел,  баллы,  зур,  усал, тырыш, чыршы, алма, бүлмә, бүре, бала.  (6 слайд)
     а) сүзләрне ике төркемгә бүлегез. (7 слайд)
          чыршы                             зур
          бүлмә                               яшел

          алма                                 тырыш
          бүре                                 баллы
          бала                                 усал

- Ә хәзер нәтиҗә ясыйбыз.  Беренче баганада нинди сүз төркеме?
(Беренче баганада исемнәр, алар кем? нәрсә?сорауларына җавап бирәләр, предметны белдерәләр).

- Икенче баганадагы сүзләргә сорау куегыз әле. (Нинди?соравына җавап бирәләр).

- Димәк, бу сүзләр кайсы сүз төркеменә керәләр?

(Икенче баганада сыйфатлар. Нинди? кайсы? сорауларына җавап бирәләр. Предметның билгесен атыйлар.)
    б) Парларын табыгыз  (ике баганадагы сүзләрне мәгънәләре буенча урнаштырыгыз).  (слайд 8)
    в)  Модельләштерү. 

- Димәк, хәзер беренче баганада нинди сүз төркеме?    Сыйфат   (9 слайд)
- Бу сүзләргә нинди сорау куела?     Кайсы?    Ннинди?    (10 слайд)
- Алар предметның нәрсәсен белдерәләр.    Билгесен.  (11 слайд)
- Нинди билгеләрен белдерәләр? (төс, тәм, форма, характер, күләм, һ.б.).
- Сыйфат нинди сүзләрне ачыклап килә? (Исемнәрне )
М: Яшел чыршы - сыйфат яшел;  исем чыршы. Сыйфат ачыклаган исем сыйфатламыш  була. Димәк, икенче баганада безнең нәрсәләр? (сыйфатланмышлар).
2) Уку мәсьәләсен чишү.
- Дәфтәрләрне ачтык. Числоны  дәфтәрләргә чиста, пөхтә итеп күчереп язабыз.
      а) сүзләр әйтеп яздырыла                      Яз, тамчы, кояш.
      б) бу сүзләрне кулланып җөмләләр төзелә,  иң уңышлы дип саналганы дәфтәрләргә языла.

Ямьле яз җитте. Эре тамчылар тама. Якты кояш балкый.
      в) Исемнәрне таптырып, асларына сызабыз . Фигыльләрне таптырып шулай ук  асларына сызабыз.
-  Сыйфат астына нинди сызык сызабыз?(сыйфат астына дулкынлы сызык  сызыла).

      г) Укучылар, җөмләләребез бик матур булды,  ни өчен дип уйлыйсыз?
 (Без сыйфатлар файдаландык).

      - Димәк, безгә сыйфатлар ни өчен кирәк икән? (җөмләләрне, сөйләмне матурлар өчен).

3). Сыйфат турында кабатлау (модельгә кайтабыз).

     1) Нинди сорауларга җавап бирә?                                                                                                                            

     2) Сыйфат нәрсәне белдерә?
     3) Нинди билгеләрен белдерә?

     4) Сыйфатлар җөмләдә нинди сүз төркеменә бәйләнеп киләләр?

     5) Сыйфат ачыклаган исем нәрсә була?

     6) Алар ни өчен кирәк? (Җөмләне тулыландыралар, сөйләмне матурлыйлар).

IV Ныгыту.
     а) Предметлы рәсемнәр белән эш.  (рәсемдәге җиләк-җимеш һәм яшелчәләрнең билгеләрен атау).      (12 слайд)
Алма (кызыл, түгәрәк, татлы, әче, яшел, эре, вак).

Кыяр (яшел, озынча, эре, тәмле, вак, тозлы). 
Помидор (түгәрәк, кызыл, тәмле, эре, вак, тозлы).

Җиләк (баллы,  татлы, тәмле, кызыл, әче, вак)        (слайд 13)
Нәтиҗә:Әлеге предметларның нинди билгеләрен атадыгыз? (төс, форма, тәм)
Ял минуты. 
 Гөлчәчәкләр күренде (балалар басалар)
Һәм кояшка үрелде (кулларын күтәрәләр)

Аларга җылы кирәк 

Кояш астында рәхәт (киереләләр)

Җил исте. (чайкалалар)

Чәчәкләрне селкетте 

Уңга бөгелделәр,

Сулга бөгелделәр

Җиргә иелделәр (чүгәлиләр)

Бар син, җил, моннан кит

Чәчәкләргә тими үт.

Алар зур булып үссен

Безгә шатлык китерсен.
б) Дәреслек белән эш.

1) 174 нче күнегү, 99 бит (язма).  Кайсы сүзләргә нинди? сорауларын  куеп була? Алар предметның нәрсәсен белдерә?  Кагыйдәне укып чыгыгыз. (1-2 укучыдан укытып карыйм, 93нче бит). 

- Җөмләләрне күчереп языгыз, сыйфатларны табып астына дулкынлы сызык сызыгыз.

3) “Билгесе буенча исемен тап” уен (парлап  уйнатыла, телдән ).  – Өстәмә материал.
      1 рәт: җилле,салкын, аяз...............(көн).

                йолдызлы, тыныч, айлы......(төн).

      2 рәт: тирән, киң, зур...................(елга).

                яшел, биек, ылыслы, гүзәл....(чыршы).

      3 рәт: акыллы, чибәр, тыйнак (кыз)
               кыю, көчле, батыр.....(малай)          
Нәтиҗә: Димәк,сыйфатлар ярдәмендә билгеләре буенча, предметларны күрмичә дә танып була.
V. Рефлексив кабатлау.  Гомуми үзбәя

-Без бүген дәрестә нинди сүз төркемен искә төшердек?(сыйфат)

-Ул нинди сорауларга җавап бирә?(нинди? кайсы?)

-Сыйфат нәрсәне белдерә?(предметның билгесен)

-Ягъни,нинди билгеләрен белдерә. (санап үтәләр)

-Сыйфат ачыклаган исем нәрсә була?(сыйфатланмыш)
-Сыйфатлар тагын ни өчен кирәк? (алар җөмләләрне тулыландыралар, сөйләмне матурлыйлар).

- Мин сезнең һәрберегезгә дәрес башында түгәрәкләр өләшкән идем. Ә хәзер мине игътибар б/н тыңлагыз. Шакмакларыгызга  исемнәрегезне языгыз (тактада ябалак рәсеме,  кояш,  ай  рәсеме)
-Дәрестә кем бар эшне дә аңлап, үз-үзеңә ышанып эшләде шакмакны кояш рәсеме янына куегыз.

-Әгәр бераз икеләнебрәк эшләгән һәм ялгышкан булсагыз, икенчесенә ябалакка  куегыз.

-Сезгә эшләр бик авыр тоелган һәм сез биремнәрне үти алмаган булсагыз, айга куегыз. ( 14слайд)
VI. Өй эше.   (15 слайд)
1. 111нче бит, 233нче күнегү. Сыйфатламышлар өстәп языгыз.  Шул сүзләр белән 2-3 җөмлә төзеп языгыз.
2. 109нчы биттәге кагыйдәне игътибар белән кат-кат укыгыз.  (слайд 16)

